
Mae clwb cynghrair rygbi newydd ar lawr gwlad yng
Nghwm Rhondda wedi dod â dynion ynghyd o bob rhan
o’r ardal. Maen nhw’n hyfforddi bob wythnos yn
Nhonypandy, gyda thîm hŷn a thîm y meistri. Eleni, maen
nhw wedi cael 3 chyfuniad tad a mab yn chwarae,
gydag ystod oedran o 17 i 45 oed! 

Cynrychiolodd tri o’u chwaraewyr Ddwyrain Cymru mewn
gêm Origins “Dwyrain yn erbyn Gorllewin”, gydag un yn
cael ei ddewis i chwarae’n rhan o garfan Dragon Hearts.
Dewiswyd dau chwaraewr arall i gynrychioli Meistri
Dwyrain Cymru (35 oed ac yn hŷn).

Maen nhw'n falch o ddarparu lle diogel i chwaraewyr
sgwrsio, cael hwyl, cadw'n heini a chymryd rhan mewn
chwaraeon. Maen nhw'n creu amgylchedd bendigedig,
ac maen nhw'n cefnogi elusen iechyd meddwl dynion,
sy'n hynod bwysig iddyn nhw.


